
teulu CERI yn ennill gwobr!

Yr enillydd yn y categori “Community Engagement” oedd Teulu Ceri gan Gyngor Sir Ddinbych. Mae Teulu Ceri yn cyflwyno teulu dychmygol gyda’r bwriad o godi ymwybyddiaeth o’r Strategaeth Iechyd a Gofal Cymdeithasol i bobl leol. Mae aelodau teulu Ceri yn amrywio o ddwy oed i 81. Datblygwyd y cymeriadau i roi cnawd ac esgyrn i anghenion pobl o fewn y gymuned. Cytunwyd ar wyth blaenoriaeth i Deulu Ceri sy’n effeithio ar bawb, o ofalwyr, plant a phobl ifanc a phobl hŷn i’r rhai sydd ag anghenion meddyliol a chorfforol. Dywedodd y beirniaid bod Teulu Ceri yn enghraifft o waith tîm ardderchog ac fe’i canmolwyd am roi gwell dealltwriaeth i bobl am wahanol anghenion Iechyd a Gofal Cymdeithasol ein cymdeithas. 
